
শিশু নির্যাতনের ৭৬ শতাংশই যৌন নিপীড়নশিশু নির্যাতনের ৭৬ শতাংশই যৌন নিপীড়ন

‘শিশু যৌন নির্যাতন: ঢাকা মেট্রোপলিটন পুলিশে দায়েরকৃ ত মামলার ওপর একটি গবেষণা’ শীর্ষক
প্রতিবেদনে দেখা যায়, ঢাকা শহরের অনূর্ধ্ব-১৮ বছর বয়সী স্কু ল ও কলেজের ১০০ শিক্ষার্থী ও ৫০
পথশিশুর ওপর জরিপ চালানো হয়। এতে ২৫টি মামলার তথ্য বিশ্লেষণ করে দেখা হয়েছে, শুধু ঢাকা
মহানগরে যত শিশু নির্যাতনের শিকার হয়, তার প্রায় ৭৬ শতাংশ যৌন নির্যাতনের শিকার। এই শিশুদের
মধ্যে ১৪ থেকে ১৬ বছর বয়সী বেশি।
১৮ বছরের কম বয়সী সবাই শিশু হিসেবে গণ্য হবে। গবেষণা প্রতিবেদনে বলা হয়েছে, জরিপে অংশ
নেওয়া শিশুদের মধ্যে ৯০ জন, অর্থাৎ ৬০ শতাংশ কোনো না কোনো নির্যাতনের শিকার হয়েছে। তাদের
মধ্যে ২১ শতাংশ মানসিক নির্যাতন ও ৩ শতাংশ শারীরিক নির্যাতনের শিকার হয়েছে। এই শিশুরা পরে
খাবারে অরুচি, নিদ্রাহীনতা, আত্মগ্লানি, স্বাধীনভাবে চলাচল করতে না পারা, হতাশা, হীনম্মন্যতা, দুশ্চিন্তা,
লজ্জা ও ভয়ের মতো মানসিক সমস্যায় ভোগে। 
(সমকাল, ১১ ফেব্রুয়ারি ২০২৪)

মাতৃগর্ভে থাকা শিশুর লিঙ্গ পরিচয় প্রকাশ করা যাবে না: হাইকোর্টমাতৃগর্ভে থাকা শিশুর লিঙ্গ পরিচয় প্রকাশ করা যাবে না: হাইকোর্ট

উচ্চ আদালত দেশের হাসপাতাল, ক্লিনিক ও ডায়াগনস্টিক সেন্টারগুলো যাতে গর্ভা বস্থায় লিঙ্গ পরিচয়
শনাক্তকরণকে নিরুৎসাহিত করে এবং গাইডলাইন কঠোরভাবে অনুসরণ করে সে বিষয়ে প্রয়োজনীয়
ব্যবস্থা নিতে সরকারকে নির্দে শ দিয়েছেন।
গর্ভের শিশুর লিঙ্গ পরিচয় নির্ণয় এবং গর্ভের শিশুর লিঙ্গ পরিচয়ে ব্যবহৃত মেশিন বিক্রি, স্থানান্তর বা
পরিচালনা বন্ধে প্রয়োজনীয় নির্দে শনা চেয়ে গত ২০২০ সালের ২৬ জানুয়ারি হাইকোর্টে  জনস্বার্থে রিট
করেন সুপ্রিম কোর্টে র আইনজীবী ইশরাত হাসান।  ওই রিটের শুনানি নিয়ে ২০২০ সালের ৩ ফেব্রুয়ারি
হাইকোর্টে র অপর একটি বেঞ্চ গর্ভের শিশুর লিঙ্গ পরিচয় শনাক্ত রোধে নীতিমালা প্রণয়নে কেন নির্দে শ
দেওয়া হবে না, তা জানতে চেয়ে রুল জারি করেন।রুলের শুনানিকালে স্বাস্থ্য অধিদপ্তর চলতি বছরের
২৯ জানুয়ারি হাইকোর্টে  একটি গাইডলাইন দাখিল করে জানায়, গর্ভা বস্থায় লিঙ্গ পরিচয় শনাক্তকরণ
নিরুৎসাহিত করা হয়েছে।
গাইডলাইনের শিরোনাম 'ন্যশনাল গাইডলাইন ফর দ্য প্রিভেনশন অব সন প্রেফারেন্স অ্যান্ড দ্য রিস্ক অব
জেন্ডার-বায়াসড সেক্স সিলেকশন, ২০২২'। বিচারপতি নাঈমা হায়দার ও বিচারপতি কাজী জিনাত হকের
সমন্বয়ে গঠিত হাইকোর্ট  বেঞ্চ এ রায় দেন।
(ডেইলি স্টার, ২৫ ফেব্রুয়ারি ২০২৪)

দেশের সামগ্রিক উন্নয়ন ও শিশুদের পরিপূর্ণ বিকাশের জন্য

শিশু অধিকার সম্পর্কে সরকারের পাশাপাশি বেসরকারি

পর্যায়ে নাগরিক, পেশাজীবি ও মানবাধিকার সংস্থাগুলোর

মধ্যে সংযোগ স্থাপন অত্যন্ত গুরুত্বপূর্ণ।  শিশু অধিকার রক্ষা

ও উন্নয়নে ইতিবাচক উদ্যোগ, সফলতা ও শিশু অধিকার

লঙ্ঘনের বিষয়ে সংগৃহীত তথ্য নাগরিক সমাজের সদস্য,

শিশু অধিকার সংগঠন এবং শিশু ও যুবকদের মধ্যে বিতরণ

এবং তাদের এ সংক্রান্ত কার্যক্রমে সহায়তার উদ্দেশ্যে এ

প্রতিবেদন তৈরি করা হয়েছে।  

এ প্রতিবেদনে গণমাধ্যমে প্রকাশিত তথ্যের ওপর ভিত্তি করে

বাংলাদেশের শিশু অধিকার পরিস্থিতির ত্রৈমাসিক চিত্র তুলে

ধরার প্রচেষ্টা নেয়া হয়েছে।

প্রতিবেদন সম্পর্কে

ত্রৈমাসিক

শিশু অধিকার

 প্রতিবেদন
জানুয়ারি-মার্চ ২০২৩

 ১

https://bangla.thedailystar.net/news/bangladesh/news-562101


শিশু নাঈমকে ৩০ লাখ টাকা ডিপোজিট করে দেওয়ার নির্দেশ হাইকোর্টের শিশু নাঈমকে ৩০ লাখ টাকা ডিপোজিট করে দেওয়ার নির্দেশ হাইকোর্টের 

ওয়ার্ক শপে কাজ করতে গিয়ে তিন বছর আগে হাত হারানো ব্রাহ্মণবাড়িয়ার আশুগঞ্জ উপজেলার ১৩
বছর বয়সী শিশু নাঈম হাসানকে ৩০ লাখ টাকা ফিক্সড ডিপোজিট করে দিতে সংশ্লিষ্টদের প্রতি নির্দে শ
দিয়েছেন হাইকোর্ট ।
এ সংক্রান্ত বিষয়ে জারি করা রুল নিষ্পত্তি করে বুধবার (৩১ জানুয়ারি) হাইকোর্টে র বিচারপতি নাইমা
হায়দার ও বিচারপতি কাজী জিনাত হকের সমন্বয়ে গঠিত বেঞ্চ এ আদেশ দেন।
আইনজীবীরা জানান, ওয়ার্ক সপে কাজ করতে গিয়ে হাত বিচ্ছিন্ন স্কু লছাত্র নাঈম হাসান নাহিদের
পড়ালেখা বাবদ এইচএসসি পর্যন্ত প্রতি মাসে ৭ হাজার করে টাকা তার স্কু ল অ্যাকাউন্টে জমা দিতে হবে
এবং দুই কিস্তিতে ৩০ লাখ টাকা ফিক্সড ডিপোজিট করে ক্ষতিপূরণ দেওয়ার নির্দে শ দিয়েছেন হাইকোর্ট ।
(জাগো নিউজ, ৩১ জানুয়ারি ২০২৪)

দেশে শিশুমৃত্যু র হার বেড়েছে। নবজাতক, এক বছরের কম বয়সী এবং পাঁচ বছরের কম বয়সী শিশু—
তিন ক্ষেত্রেই মৃত্যু র হার বাড়তি। বাংলাদেশ পরিসংখ্যান ব্যুরোর (বিবিএস) বিগত পাঁচ বছরের হিসাবে
এমন চিত্র উঠে এসেছে। শিশুমৃত্যু র হার বেড়ে যাওয়ায় মানুষের প্রত্যাশিত গড় আয়ুও কমেছে। 
এ পরিসংখ্যানের মাধ্যমে দেশের মানুষের জন্ম, মৃত্যু , আয়ুষ্কাল, বিয়ের মতো নানা বিষয়ের চিত্র উঠে
আসে। বিবিএস বলছে, ২০২২ সালে দেশে এক বছরের কম বয়সী শিশুর মৃত্যু হার ছিল হাজারে ২৫
জন, যা ২০২৩ সালে বেড়ে হয়েছে ২৭। পাঁচ বছর আগে এই সংখ্যা ছিল ২১।
অন্যদিকে এক মাসের কম বয়সী নবজাতকের মৃত্যু হার হঠাৎ বেড়ে গেছে। প্রতি এক হাজার জীবিত
নবজাতকের মধ্যে ২০ জন মারা যায়। ২০২২ সালে এই সংখ্যা ছিল ১৬। পাঁচ বছর আগে ছিল ১৫। এ
ছাড়া পাঁচ বছরের কম বয়সী শিশুর মৃত্যু হার প্রতি হাজারে ৩৩ জন। ২০২২ সালে ছিল ৩১ জন। পাঁচ
বছর আগে ছিল আরও কম, ২৮ জন।
শিশু মৃত্যু হারও গুরুত্বপূর্ণ স্বাস্থ্যসূচক। বাংলাদেশসহ সারা বিশ্বে শিশুমৃত্যু  কমানোর চেষ্টা করা হচ্ছে।
কিন্তু বিবিএসের প্রতিবেদন বলছে, বাংলাদেশে সাম্প্রতিককালে শিশুমৃত্যু  বেড়েছে। শিশুমৃত্যু  বেড়ে
যাওয়ার অর্থ দেশে প্রাথমিক স্বাস্থ্যসেবা, গর্ভকালীন সেবা, প্রসবকালীন সেবা ও প্রসবোত্তর সেবা কার্যক্রম
ঠিকভাবে চলছে না। যেমন বিশ্ব স্বাস্থ্য সংস্থা আটবার প্রসব–পূর্ব সেবা নেওয়ার সুপারিশ করেছে।
বিবিএসের প্রতিবেদন বলছে, দেশের ৬০ শতাংশ গর্ভবতী চারবারও প্রসব–পূর্ব সেবা পান না। দেশে
এখনো ৩৩ শতাংশ প্রসব হয় বাড়িতে।
(প্রথম আলো, ২৫ মার্চ  ২০২৪)

শিশুমৃত্যু বেড়েছে, কমেছে গড় আয়ুশিশুমৃত্যু বেড়েছে, কমেছে গড় আয়ু

করোনার পর মাধ্যমিকে ১০ লাখের বেশি শিক্ষার্থী কমেছে

করোনা ভাইরাস সংক্রমণের পর দেশের মাধ্যমিক স্তরে ৪ বছরে ১০ লাখেরও বেশি শিক্ষার্থী কমেছে।
বাংলাদেশ শিক্ষা তথ্য ও পরিসংখ্যান ব্যুরোর (ব্যানবেইস) একটি জরিপ থেকে এ তথ্য পাওয়া গেছে।
জরিপের তথ্য অনুযায়ী, করোনাভাইরাস সংক্রমণ শুরুর আগের বছর ২০১৯ সালে দেশে মাধ্যমিক
বিদ্যালয়ে মোট শিক্ষার্থী ছিল ৯২ লাখ ৩ হাজার ৪২৭ জন। আর ২০২৩ সালে এই সংখ্যা দাঁ ড়িয়েছে ৮১
লাখ ৬৬ হাজার ১৮৮ জনে। এই ৪ বছরে শিক্ষার্থীর সংখ্যা কমেছে ১০ লাখের বেশি।মাধ্যমিকে কমে
যাওয়া শিক্ষার্থীর মধ্যে ৫৫ শতাংশই ছাত্রী। এই শিক্ষার্থীরা দেশের ১৮ হাজার ৯৬৮টি বিদ্যালয়ে
লেখাপড়া করতো।জরিপকারী সংশ্লিষ্ট প্রতিষ্ঠানের কর্মকর্তা দের ধারণা, করোনা সংক্রমণের পর মাধ্যমিক
স্তরে ভর্তি কমে যাওয়ায় তার প্রভাব পড়েছে।
জরিপের তথ্য অনুযায়ী, মাধ্যমিক স্কু লে শিক্ষার্থী কমলেও কলেজ পর্যায়ে শিক্ষার্থীর সংখ্যা ১ লাখ ৮০
হাজারের মতো বেড়েছে। একই সময়ে মাদ্রাসায় প্রায় ৫০ হাজার শিক্ষার্থী বেড়েছে। একইভাবে কারিগরি
ও ইংরেজি মাধ্যমেও শিক্ষার্থী বেড়েছে। আর গত কয়েক বছরে ঝরে পড়ার হার কমেছে। ২০১০ সালে
ঝরে পড়ার হার ছিল ৫৫ দশমিক ২৬ শতাংশ, ২০২৩ সালে তা দাঁ ড়িয়েছে ৩২ দশমিক ৮৫ শতাংশে।
(বাংলা ট্রিবিউন, ২৯ মার্চ  ২০২৪)

২

https://www.jagonews24.com/law-courts/news/919337
https://www.prothomalo.com/bangladesh/wn8s2xxzhj
https://www.banglatribune.com/educations/841759/%E0%A6%95%E0%A6%B0%E0%A7%8B%E0%A6%A8%E0%A6%BE%E0%A6%B0-%E0%A6%AA%E0%A6%B0%E0%A7%87-%E0%A6%AE%E0%A6%BE%E0%A6%A7%E0%A7%8D%E0%A6%AF%E0%A6%AE%E0%A6%BF%E0%A6%95%E0%A7%87-%E0%A7%A7%E0%A7%A6-%E0%A6%B2%E0%A6%BE%E0%A6%96%E0%A7%87%E0%A6%B0-%E0%A6%AC%E0%A7%87%E0%A6%B6%E0%A6%BF-%E0%A6%B6%E0%A6%BF%E0%A6%95%E0%A7%8D%E0%A6%B7%E0%A6%BE%E0%A6%B0%E0%A7%8D%E0%A6%A5%E0%A7%80


১৩-১৮ বছর 

৪৩ জন

৭-১২ বছর 

৫৩ জন

০ - ৬ বছর 

১২ জন

বয়স উল্লেখ নাই

৭৮ জন

সূত্র: প্রথম আলো, সংবাদ, ইত্তেফাক, সমকাল, জনকণ্ঠ, যুগান্তর, নয়া দিগন্ত, ডেইলি স্টার, নিউ এইজ, ঢাকা ট্রিবিউন, কয়েকটি অনলাইন

নিউজ পোর্টাল এবং আইন ও সালিশ কেন্দ্র (আসক) কর্তৃক সংগৃহীত তথ্য।

শিশু নির্যাতন
১৮৬

শিশুহত্যা

১৩৯

   জানুয়ারি      ফেব্রুয়ারি        মার্চ 

১৮
২২

২৯২৯

৬৯

১৮
বখাটে কর্তৃক উত্ত্যাক্তর শিকার

ধর্ষণের শিকার (মেয়ে শিশু)

আত্মহত্যা

বয়স উল্লেখ নাই

৫ জন

৭-১২ বছর 

২৯ জন

১৩-১৮ বছর 

৭৩ জন

০ - ৬ বছর 

৩২ জন

শিশু অধিকার লঙ্ঘনের চিত্র

জানুয়ারি-মার্চ ২০২৪

১৪
ধর্ষণের শিকার (ছেলে শিশু)

 ৩



কেস স্টোরি

ভু ল ট্রেনে ওঠা কিশোরীকে কেবিনে নিয়ে ধর্ষণ,
অ্যাটেনডেন্ট গ্রেপ্তার

গত ১৬ই জানুয়ারি ২০২৪ সালে, ঢাকা থেকে লালমনিরহাটের উদ্দেশে

ছেড়ে যাওয়া একটি ট্রেনে ভুলবশত উঠে পড়া এক কিশোরীকে (১৪)

কেবিনে নিয়ে ধর্ষণের ঘটনা ঘটেছে। লালমনিরহাটগামী ‘লালমনি

এক্সপ্রেস’ ট্রেনে এ ঘটনা ঘটে।

মেয়েটি জানায়, তার জয়দেবপুর রেলস্টেশন থেকে ময়মনসিংহ যাওয়ার

কথা ছিল। ভুলবশত সে ‘লালমনি এক্সপ্রেস’ ট্রেনে উঠে পড়ে। রাত

আনুমানিক আড়াইটার দিকে ট্রেনের অ্যাটেনডেন্ট আক্কাস গাজী তার

টিকিট চেক করতে আসেন। তার কাছে টিকিট না থাকায় আক্কাস গাজী

তাকে একটি আসনে বসিয়ে দেন। এরপর আনুমানিক সকাল সাড়ে

আটটার দিকে অ্যাটেনডেন্ট আসন থেকে তাকে কেবিনে এনে দরজা

বন্ধ করে ধর্ষণ করেন।

 এ ঘটনায় মামলা করার পর ‘লালমনি এক্সপ্রেস’ ট্রেনের কর্মী আক্কাস

গাজীকে গ্রেপ্তার দেখিয়ে আদালতে সোপর্দ করা হয়েছে। ভুক্তভোগী

মেয়েটিকে লালমনিরহাটের একটি হাসপাতালে ভর্তি করা হয়েছে।

তথ্যসূত্র: প্রথম আলো, ১৭ জানুয়ারি ২০২৪

বই বের করতে দেরি করায় শিশুর চুল উপড়ে ফেলে
শিক্ষক

ঝিনাইদহের কালীগঞ্জের দুর্গাপুর প্রাথমিক বিদ্যালয়ের শিশু শ্রেণীর

শিক্ষার্থী, ফারহানা খাতুন ক্লাসে ব্যাগ থেকে বই বের করতে দেরি করার

কারণে শিক্ষক আবুল কালাম আজাদ তার চুল উপ্রে ফেলেছে বলে

অভিযোগ এসেছে। 

ফারহানার পিতা, জিল্লুর রহমান বলেছেন যে, আবুল কালাম আজাদের

ক্লাসে ব্যাগ থেকে বই বের করতে দেরি করায়, শিক্ষক তার কানের পাশের

চুল ধরে মাটি থেকে উপরে ভাসমান করে রাখে।  কিছুক্ষণপর শিশুটির টেনে

থাকা চুল ছিঁড়ে যায় আর সে মাটিতে পরে যায়। এরফলে সে অসুস্থ হয়ে

পরে। আবুল আজাদ ৫ টাকা দিয়ে উক্ত শিশুকে এ বিষয়টি কাউকে জানাতে

নিষেধ করে।  বাবার ভাষ্যমতে, শিশুরা এভাবে নির্যাতিত হলে পড়াশোনার

প্রতি আগ্রহ হারাবে। আবুল আজাদ অভিযোগটিকে তার প্রতি সামাজিক

দ্বন্দ্বের প্রতিফলন হিসেবে ধরেন এবং তিনি শিশুটিকে আদর করতে যেয়ে

চুল ছিঁড়ে যায় বলে উল্লেখ করেন।  

নির্যাতিত শিক্ষার্থীর পিতা উপজেলা নির্বাহী কর্মকর্তার কাছে লিখিত

অভিযোগ দিয়েছেন ও তার যথাপোযুক্ত বিচার দাবী করেছেন। ভারপ্রাপ্ত

কর্মকর্তা যথাযথ প্রমান পেলে আইন অনুযায়ী ব্যবস্থা নেয়া হবে বলে

আশ্বাস দিয়েছেন। 

তথ্যসূত্র: দৈনিক ইত্তেফাক, ২৭ জানুয়ারি ২০২৪

মোহাম্মদপুরে ভবন থেকে পড়ে গৃহকর্মীর মৃত্যু

গত ৬ ফেব্রুয়ারি ২০২৪, রাজধানীর মোহাম্মদপুরে একটি আবাসিক ভবনের নবম তলা থেকে পড়ে কিশোরী গৃহকর্মীর মৃত্যু হয়েছে। প্রীতি উড়ান (১৫)

নামের ওই কিশোরী ওই ভবনের বাসিন্দা সৈয়দ আশফাকুল হকের বাসায় গৃহকর্মী হিসাবে কাজ করতেন।

পুলিশের সুরতহাল প্রতিবেদনের তথ্য অনুযায়ী, ওই ভবনের নয়তলা থেকে কিশোরী গৃহকর্মী পাশের দোতলা টিনশেডের ওপর পড়ে। তাকে উদ্ধার করে

শহীদ সোহরাওয়ার্দী মেডিকেল কলেজ হাসপাতালে নিয়ে যান ওই বাসার ম্যানেজার আবদুল আদেল। সেখানে কর্তব্যরত চিকিৎসক ওই কিশোরীকে মৃত

ঘোষণা করেন। তাঁর লাশ ময়নাতদন্তের জন্য শহীদ সোহরাওয়ার্দী মেডিকেল কলেজ হাসপাতালের মর্গে রাখা হয়েছে। প্রীতি উড়ানের গ্রামের বাড়ি

মৌলভীবাজারের কমলগঞ্জে।

এ ঘটনার পরপরই পুলিশ ঘটনাস্থলে যায় এবং বাসা থেকে গৃহকর্তা সৈয়দ আশফাকুল হক, তাঁর স্ত্রী, ছেলে, মেয়ে ও দুই স্বজনকে আটক করে

মোহাম্মদপুর থানায় নিয়ে যায়। মোহাম্মদপুর থানার ভারপ্রাপ্ত কর্মকর্তা (ওসি) মাহফুজুল হক ভূঁইয়া জানান  গৃহকর্মীর মৃত্যুর ঘটনাটি গুরুত্বের সঙ্গে তদন্ত

করে দেখা হচ্ছে । 

তথ্যসূত্র: যুগান্তর, ৭ ফেব্রুয়ারি ২০২৪

সুন্নতে খতনা করাতে গিয়ে ফের শিশুর মৃত্যু , আটক ২

গত ২০ ফেব্রুয়ারি ২০২৪, রাজধানীতে আবারও সুন্নতে খতনা করাতে গিয়ে আহনাফ তাহমিন আয়হাম (১০) নামে এক শিশুর মৃত্যু হয়েছে।

অ্যানেস্থেসিয়া দেওয়ার পর আর ঘুম ভাঙেনি শিশুটির।

গণমাধ্যমসূত্রে জানা যায়, রাজধানীর মালিবাগের জেএস হাসপাতালে দশ বছর বয়সী ছেলে আহনাফ তাহমিনকে সুন্নতে খতনা করতে নিয়ে আসেন বাবা

ফখরুল আলম। আসার পরই হাসপাতাল পরিচালক ডা. এস এম মুক্তাদিরদের নেতৃত্বে তাহমিনকে অপারেশন থিয়েটারে নিয়ে যায় হাসপাতালে

দায়িত্বরত ডা. মাহাবুব এবং ডা. ইশতিয়াক আজাদ। স্বজনদের অভিযোগ, লোকাল অ্যানেস্থেসিয়া না দিয়ে মাত্রাতিরিক্ত জেনারেল এনেস্থেশিয়া

দেওয়াতেই শিশুটির মারা গেছে।

এর আগে গত ৩১ ডিসেম্বর খতনার জন্য আয়ান নামের এক শিশুকে বাড্ডার ইউনাইটেড মেডিকেল কলেজ হাসপাতালে নিয়ে যাওয়া হয়। সকাল ৯টার

দিকে শিশুটিকে অ্যানেসথেসিয়া দেয়া হয়। পরে জ্ঞান না ফেরায় তাকে লাইফ সাপোর্টে রাখা হয়। ৭ জানুয়ারি মধ্যরাতে শিশুটিকে মৃত ঘোষণা করেন

চিকিৎসক।

তথ্যসূত্র: দৈনিক ইত্তেফাক, ২১ ফেব্রুয়ারি ২০২৪

নির্যাতন প্রতিরোধে যোগাযোগ করুন

চু রির অপবাদে দুই শিশুকে নির্যাতন, ইউপি সদস্যসহ গ্রেপ্তার ২

হবিগঞ্জের চুনারুঘাটে গরু চুরির অভিযোগে দরিদ্র দুই শিশুকে গাছের সাথে বেঁধে বেধড়ক পিটিয়েছে ইউপি সদস্যসহ কয়েকজন। 

৪ মার্চ ২০২৪ বিকেলে কালিশিরি গ্রামের জোবায়ের নামের এক যুবক শিশু নুরুল ইসলাম (১০)  ও তোফাজ্জলকে (৮) মাঠ থেকে গরু চুরির

অভিযোগে ধরে এনে বাড়ির একটি গাছের সাথে বেঁধে রাখে।  এ সময় ঘনশ্যামপুর গ্রামের সাজল মিয়া, বনগাঁও গ্রামের আব্দুর রউফ, ইউপি সদস্য

মমিনা খাতুন সহ ৭/৮ জন লোক  ওই দুই শিশুকে মারধর করেন। অভিযুক্ত সংরক্ষিত আসনের  ইউপি সদস্য মমিনা খাতুন এবং আব্দুর রউফ শিশুদের

মারধরের কথা স্বীকার করেন। 

শিশু নির্যাতনের এ ঘটনা ৭ মার্চ ২০২৪ বৃহস্পতিবার রাতে ফেসবুকে  প্রকাশিত হওয়ার পর পুলিশের নজরে আসে। এ ঘটনায় ইউপি সদস্যসহ দুজনকে

গ্রেপ্তার করেছে চুনারুঘাট থানা পুলিশ। 

তথ্যসূত্র: সমকাল ৮ মার্চ ২০২৪

কেস স্টোরি

